
				এই পাতাটির মুদ্রণ সংশোধন করা প্রয়োজন। 
মুখবন্ধ।



প্রাচীন গ্রীকদিগের একটী চলিত কথা আছে—বৃহৎ গ্রন্থ বৃহৎ আপদ, দীর্ঘ ভূমিকা আরও বিপদ। ( A great book is a great evil and a lengthy perface is a greater one.) এই প্রবচন স্মরণ করিয়া বিপদের উপর আর বিপদ আহ্বান করিব না।



১৩১৫ সালে বাঙ্গালা গদ্য সাহিত্যের ইতিহাস (সারস্বত কুঞ্জ) প্রকাশ করিতে যাইয়া বর্ত্তমান গ্রন্থের বিজ্ঞাপন প্রচার করিয়াছিলাম। আজ দশ বৎসর কাল পরে সেই বিজ্ঞাপিত গ্রন্থ প্রকাশ করিতে সমর্থ হইলাম। নিজ ভগ্ন স্বাস্থ্য এবং পারিবারিক আপদ বিপদই যে এই দীর্ঘ বিলম্বের কারণ, তাহা নহে; ব্যক্তিগত অযোগ্যতাও তাহার অন্যতম কারণ।



সাময়িক সাহিত্য অর্থে আমি — দৈনিক, বারত্রয়িক (?), সাপ্তাহিক, পাক্ষিক, মাসিক প্রভৃতি পত্রিকা—যাহাতেই বেশীর ভাগ সাহিত্যের আলোচনা করা হইয়াছিল তাহা—বুঝিয়াছি এবং যতদূর সংগ্রহ করিতে পারিয়াছি, তাহার বিবরণ এই গ্রন্থে প্রদান করিতে চেষ্টা করিয়াছি। এতদ্ব্যতীত এই সকল সাময়িক সাহিত্যের আলোচনা প্রসঙ্গে অন্যান্য সংবাদ পত্রাদির সম্বন্ধেও যে হুই একটী কথা বলা যায়, তাহাও বলিতে চেষ্টা করিয়াছি।



বৃহৎ গ্রন্থের যে বিপদ তাহা পদে পদে পৃষ্ঠায় পৃষ্ঠায় লক্ষিত হইবে।
ছাপার ভুল গুলি পাঠকের চক্ষে আনায়াসে ধরা পড়িবে বলিয়া কোন
‘ভ্রম সংশোধন’ দিবার চেষ্টা করিলাম না। যাহা হউক গ্রন্থে যদি কেহ
কোন মারাত্মক ভ্রম প্রমাদ লক্ষ্য করেন, তবে অনুগ্রহ পূৰ্ব্বক জানাইলে
কৃতজ্ঞ থাকিব।

	        এই পাতাটি অন্য কোনো ভাষায় উপলব্ধ নয়।

